C.nr.101/2012

GJYKATA THEMELORE NË PRIZREN DEGA NË DRAGASH, si gjykatë civile e shkallës së parë, në përbërje nga gjyqtari Sabaheta Kurteshi  me sekretaren juridike Senida Nuri – punëtore e kësaj gjykate, në çështjen juridike të paditësit  V. L. nga fsh..., Komuna e Dragashit, kundër të paditurës Drejtoria Komunale për Arsim  në Dragash, të cilën përfaqëson I. R. nga Dragashi dhe Drejtori i DKA-së H. R. nga Dragashi,  lidhur me anulimin e vendimit mbi zgjedhjen e kandidatëve sipas konkursit - konkursi, pas përfundimit të shqyrtimit kryesor të dt. 15.01.2014 në prezencën e paditësit  dhe në prezencën e përfaqësuesit të paditurës I. R. dhe H. R., morri këtë :
A K T GJ Y K I M

I. REFUZOHET në tërësi  kërkesë padia e paditësit V. L. nga fsh…, Komuna e Dragashit,  me të cilën ka kërkkuar qe të ANULOJ konkursin e dates 01.08.2012 me nr. 13-371/12 të shpallur nga ana e Drejtorisë Komunale për Arsim në Dragash për Shkollën Fillore “28 Nëntori” B., si dhe të OBLIGOHET qe e paditura Drejtoria Komunale për Arsim në Dragash të merr vendim që ta pranoj në punë dhe ti kompensoj të gjithat shpenzimet e procedures, të gjitha këto në afat prej 15 ditesh nën kërcnim të ekezekutimit, në tërësi SI E PABAZUAR.

II. Secila pale i mbanë shpenzimet e veta të procedures.

A r s y e t i m


Paditësi personalisht ka paraqitur padinë për anulimin e konkursit të shpallur me datë 01.08.2012 me nr. 13-371/12  për vitin shkollor 2012-2013, ashtu qe gjatë shqyrtimeve gjyqësore dhe në fjalën e fundit ka deklaruar: në bazë të procesverbalit të cilin e kam marr dhe në bazë provave të tjera qe ja kom dorëzuar gjykatës po ashtu në bazë të dëshmisë shihet qartë se intervista  nuk është zhvilluar dhe se pikët e intervistës janë në fletë vlerësim, mendoj se këto pikë nuk janë reale dhe i kontestoj. Në bazë të kritereve lidhur me procedurën e intervistimit fakultetit i jepet përparësi dhe se unë kam pas më së shumti pik. Andaj bëjë precizimin e petitumit të aktgjykimit ashtu qe duhet të jetë: “APROVOHET kërkesëpadia dhe obligohet Drejtoria Komunale për Arsim në Dragash ta prish – abrogoj vendimin mbi zgjedhjen e kandidatëve sipas konkursit dhe gjatë rishikimit të kërkesave sipas të njëjtit konkurs të më zgjedh mua si kandidat në vendeve detyrat e punës edukator për parashkollor në Shkollën Fillore “28 Nëntor” në fsh...

 Kërkoj nga gjykata qe të aprovoj padinë dhe kërkesëpadinë si të bazuar si dhe  këtu e paditura ti mi kompensoj të gjithat shpenzimet procedurale deri me tani dhe atë për pjesëmarrjen të mija në seancat gjyqësore sa është një mëditje mesatare në Kosovë në shumë prej nga  10 €.  


Përfaqësuesi i të paditurës I. R. në përgjigje në padi, gjatë shqyrtimeve në fjalën e vet të fundit ka deklaruar:  ne e kontestojmë në tërësi padinë dhe kërkesëpadinë e paditësit, ne jemi të vetëdijshëm për dëshirën e paditësit qe  ai të punoj në të njëjtin institucion zyre me bashkëshorten e tij N. e cila punon në të njëjtën shkollë ku ka punuar paditësi, e kjo është baza edhe vet kërkesëpadisë së paditësit. Sipas dispozitave ligjore – urdhëresës 13/2011 me asnjë nen fakulteti i gjuhës shqipe nuk është kusht i obliguar, nga ana tjetër po ashtu paditësi thirrët në përvojën e punës si arsimtar me 7 vjet përvoje pune ndërsa kundër kandidatet kanë pas më shumë përvojë pune në institucionin parashkollor dhe atë me lëndët qe nuk janë paraparë me fakultetin e gjuhës shqipe. Kundër kandidatet e paditësit kanë qen gra të cilat tani janë në vitin e tretë në baçellor në drejtimin parashkollor – kujdesi dhe mirëqenia e fëmijëve, qe përputhët me neni 3 të udhëzimit administrativ 13/2011. Për refuzimin të kësaj padi janë dhe elemente tjera jo kontestuese dhe në përgjithësi të njohura qe gratë sipas natyrës së vet të krijuar dhe me ndjeshmërinë së tyre ndaj fëmijëve më tepër i përgjigjet për edukim të fëmijëve prej 3 deri në  6 vjet, e posaçërisht tani kandidatet qe janë në ngritje profesionale adekuate.  Nga kjo arsye në vendin e punës edukatore në përgjegjësi janë të pranuara gjinia femërore – grat për këtë moshë të fëmijëve dhe kanë më përparësi. Nuk kërkojmë shpenzimet e procedurës. 
 
Drejtori i Drejtoratit për Arsim  i të paditurës H. R.  nëpërgjigje në padi, gjatë shqyrtimeve gjyqësore dhe në fjalën e vet të fundit ka deklaruar: në tërësi pajtohem me dekleratën e përfaqësuesit të komunës, dhe duhet të them se edukatoret e pranuara qe janë duke punuar dhe atë një kohë të gjatë dhe se kanë të kryer programet adekuate dhe tani i ndjekin mësime në fakultetin për edukim në Prizren, Prishtinë, Gjakovë – në drejtimin parashkollor, në vendin e punës si edukatore në të njëjtën shkollë ku është paraqitur paditësi si konkurrues është duke punuar bashkëshortja e tij N. L. me të njëjtat kriteret.  Nuk kërkojmë shpenzimet e procedurës.
Gjykata për të vërtetuar në mënyrë të plot dhe të drejtë gjendjen faktike të kësaj çështje juridike në shqyrtimin kryesor në procedurën e provave administroj provat dhe atë: ka bërë shikimi dhe është lexuar kriteret lidhur me procedurën e  intervistimit e kandidatëve, bëhet shiqimi dhe lexohet konkursi shkollor 2012/2013 i datës 01.08.2012. 
Bëhet shiqimi dhe lexohet konkursi i datës 01.08.2012 i publikuar në gazetën “Koha e Re”, bëhet shiqimi dhe lexohet kërkesa këtu paditësit V. L. e protokoluar me nr. 13-414. E datës 03.09.2012, bëhet shiqimi në shkresën – përgjigjen në ankesë nga DKA-ja në Dragash e dërguar paditësit V. L., bëhet shiqimi dhe lexohet kundërshtimi i paditësit V. L. i datës 28.09.2012, bëhet shiqimi dhe lexohet vërtetimi i datës 01.11.2012, bëhet shiqimi në diplomën e përgatitjes së lart shkollore në emër të paditësit i lëshuar me dt. 04.12.2008, bëhet shiqimi në vërtetimin nr. 1189/2012 të datës 30.10.2012, bëhet shiqimi në kriteret lidhur me procedurën e intervistimit të kandidatëve bëhet leximi në përgjigjen në padi, bëhet leximi në  kundër përgjigjes në padi, bëhet shiqimi dhe leximi në fletë vlerësimin për arsimtaret konkurrues në emër të V. L., bëhet shiqimi në fletë vlerësimi H. A., B. Z. dhe F. Q. si dhe dokumentet tjera dhe atë fletë konkurrimi, diploma dhe Certifikatat nën hetime, bëhet shiqimi dhe lexohet procesi i datës 22.08.2012, bëhet shiqimi në njoftimin e lëshuar të DKA-së në Dragash me nr. 13-406/12 të dt. 28.08.2012.


Gjykata pasi bëri shqyrtimin e së cilës prov veç e veç dhe të gjithave së bashku në kuptim të  nenit 8 të LPK-së gjeti se kërkesëpadia e paditësit është e pabazuar dhe si e tillë duhet të refuzohet në tërësi pasi vërtetoi këtë gjendje faktike:


Në mes të palëve ndërgjygjësve nuk është kontestuese fakti se paditësi ka konkurruar në konkursin e shpallur nga DKA-së në Dragash me nr. 13-371/12 të datës 01.08.2012 për vitin shkollor 2012 dhe 2013, por kontestuese ka mbet se paditësi a i  ka plotësuar kushtet qe të pranohet në vendin e punës edukator në shkollën fillore “28 Nëntori” në B. 


Paditësi ka konkurruar në konkursin e publikuar nga ana DKA-së në Dragash për vendin e punës edukator në shkollën fillore “28 Nëntori” nën II-në 1 ku në këtë konkurs është kërkuar provoja e punës, fakulteti adekuat, për edukim programi fillor i mesëm i ulët dhe i mesëm i lart si dhe kushte tjera të parapara sipas Udhëzimit administrativ nr. 13/2011 të dt. 30.12.2011 dhe U.A 17/2012 të dt. 18.09.2012. Sipas kritereve lidhur me procedurën e intervistimit të kandidatëve qe kanë konkurruar  me konkursin e shpallur për llogaritja e poenave është bërë në këtë mënyrë: fakulteti Drejtimi përkatës 30 pik, fakulteti tre vjeçar përkatës 23 pik, fakulteti drejtimi i jo grup lëndëve 15 pik dhe fakulteti 3 vjeçar drejtimi i jo grup  lëndëve 13 pik, apsollvente të fakultetit drejtimi përkatës 20 pik, absolvente të fakulteti drejtimi i grup lëndëve 15 pik, studente fakultetit 8 pik. 
Sipas rezultateve të komisionit për intervisitimit për vendin e punës edukator apo edukatore në B. janë zgjedhur kandidatet B., Z., F. Q. dhe H. A. për arsye se sipas komisionit i kanë plotësuar kushtet sipas konkursit si kandidatja F. Q. ka pas 42.5 pik, kandidatja B. Z. 40 pik, H. A. ka pas 39.5 pik,  ndërsa këtu paditësi ka pas gjithësejt 32.5 pik dhe atë: për përgatitjen shkollore ka pas 13 pik, për provojen e punës 3.5 pik, për çasje bashkëkohore në mësimdhënie 8 pik, kulturë komunikimi 5 pik, aftësi organizative 3 pik, kandidatet si:  B. Z. për përgatitje shkollore ka pas 8 pik, për provojë pune 2 pik, për çasje bashkohore në mësimdhënie 15 pik, kultur komunikimi 10 pik, aftësi organizative 5 pik, kandidatja F. Q. për përgatitje shkollore ka pas 8 pik, për provojë pune 2.5 pik, për çasje bashkohore në mësimdhënie 15 pik, kultur komunikimi 10 pik, aftësi organizative 5 pik dhe për trajnim profesional 2 .5 pik, kandidatja H. A. për përgatitje shkollore ka pas 8 pik, për provojë pune 3.5 pik, për çasje bashkohore në mësimdhënie 15 pik, kultur komunikimi 10 pik, aftësi organizative 3 pik. 

Të gjitha këto kandidate kanë pas provojë pune, shkollën e mesme të kryer adekuate, janë në vijim e sipër të fakultetit dhe fakulteteve  në Pejë, Deqanë dhe Gjakovë, shkollën e mesme e kanë të kryer në drejtimin adekuatë dhe kanë trajnimet të kryera për fëmij ashtu që i kanë plotësuar kushtet për pranimin njëkosisht dhe vazhdimin suksesshëm në vendin e punës si edukatore në fsh. B. shkolla fillore “28 Nëntori”. 
Paditësi është e vërtet qe ka të kryer baçellorin dhe atë drejtimi i gjuhës dhe letërsisë shqipe, ka 5 vjet provoj pune, mirëpo nuk e ka të kryer fakultetin e edukimit në fakt nuk i ka plotësuar kushtet e kërkuara sipas konkursit të cilat i ka parapa udhëzimi administrativ i cekur nr. 13/2011 si dhe udhëzimet tjera administrative të cekura me konkurs, andaj nga këto fakte dhe me administrimin e provave tjera gjykata konstaton se komisioni i caktuar në vlerësimin e kandidatve për arsimtar konkurrues i ka vlerësuar drejt kandidatet dhe atë në bazë të te gjitha referencave dhe kritereve të parapara nga Ministria e Arsimit shkencës dhe teknologjisë si dhe nga DKA-së në Dragash. 
Komisioni vlerësues kandidatet të cilave ju ka vazhduar punën dhe kandidatëve qe janë pranuar në vendin e punës si edukatore i kanë vlerësuar në bazë të kritereve ashtu që kandidatet kanë marr pik më shumë në çasje bashkëhore në mësimdhënie, kulturë komunikimi, aftësi organizative si dhe duke marr parasysh dhe trajnimet profesionale të kryera nga kandidatet hap pas hapi, gjini femërore si dhe shkollën e mesme në drejtimin adekuat për edukimin e fëmijëve parashkollor. 
Kandidatja qe është pranuar B. P.- Z. ka të kryer shkollën e mesme medicinës, trajnimin nga ECDEL Kosova, është studente në fakultetin AAB RIENVEST në shkencat sociale, kujdes dhe mirqenje për fëmijë, është e trajnuar në Institutin AUK për kurset për kompjuter,  gjithashtu është e certifikuar dhe ka ushtruar profesionin arsimimin, edukimin dhe argëtimi i fëmijëve të moshës parashkollor me metodat efikase të përcjella me lojra, fotografi, ushtrime dhe pikënike me natyrë.
Andaj  komisioni përkatës me rastin e intervistimit të kandidatëve i ka vlerësuar kriteret e kandidatëve për shkathtësi profesionale, trajnim dhe njohuri të përgjithshme, kjo për të kuptuar se komisioni poentimin e kandidatëve qe kanë aplikuar e ka bërë në bazë të kritereve të parapara dhe udhëzimeve administrative në fuqi,ashtu qe nuk eshte e vertet qe vlersimet janë berë ne menyrë të lirë dhe jo  te bazuara ne ligj.

Në këtë çështje civile janë dëgjuar dhe dëshmitarët në fakt anëtarët e komisionit e të cilit janë deklaruar si në procesverbal të datës 15.01.2014 e të cilit njëzerit kanë deklaruar se intervistimi është bërë në bazë të kritereve qe kan qen të njëjta për të gjith kandidatet.

Paditësi ka qen i njoftuar për rezultatin e konkursit e i cili është ankuar në konkurs ashtu që ai i ka realizuar dhe shfrytëzuar të drejtat të tij individuale në kontest pune pranë gjykatës kompetente.


Në bazë të administrimi të provave në këtë mënyrë dhe fakteve të vërtetuara gjykata ka konstatuar se me rastin e poentimit të kandidatëve qe kanë aplikuar sipas konkursit të publikuar nga DKA-ja me nr. 13-371/12 të dt. 01.08.2012  për vitin shkollor 
2012 – 2013 në vendin e punës edukator/e në numrin II nën 1 komisioni e ka bërë në mënyrë të drejt poentimin e kandidatëve lidhur me caktimin e poenave për përgatitjen shkollore, pervoje në punë, për shkakësi profesionale dhe trajnim për çasje bashkëhore  në mësëdhënie, kultur komunikimi dhe aftësi organizative si dhe në bazë të udhëzimeve administrative të lëshuara nga Ministria Arsimit Shekncës dhe Teknologjisë ashtu që në bazë të  këtij poentimit DKA në Dragash me rastin e zgjedhjes e kandidatit në vendin e punës edukatore ka marr vendim të ligjshëm dhe të bazuar në ligj dhe të bazuara në udhëzimin administrativ 13/2011. Nga procesverbali i komisionit i datës 22.08.2012 i përgatitor në shkollën fillore “28 Nëntori” në B. gjykata ka konstatuar se në intervistim kanë qen B. Z., F. Q., H. A., V. L.,  e në të cilin procesverbal është vërtetuar provoja e punës përgatitja shkollore si dhe pyetjet që u jan parashtruar kandidatëve në vendin e punës edukator/e, ndërsa nga fletëvlerësimet për kandidatet konkurrues gjykata ka vërtetuar se kandidati V. L. ka marr mas pakti pik në fakt është poentuar me 32.5 pik, ndërsa kandidatet tjera si më lart janë poentuar me 42.5 pik dhe 40 pik si dhe 39.5 pik, e që nga DKA në Dragash, vendi punës i u është vazhduar kandidatëve ndërsa në vendin e punës si edukatore Janë përzgjedhur të tri kandidatet tek kandidatja B. Z. gjykata ka vërtetuar se e njëjta ka të kryer shkollën e mesme të medicinës, është studente në vitin e fundit në fakultetin AAB RIENVEST, drejtimi i shekcat sociale e kujdesë dhe mirëqenje për fëmijë, ka të kryer kursin ECDEL pran Instituti AUK, ka provojë pune dhe ka të kryera dhe trajnime drjt për drejt qe kanë të bëjnë me arsimimin, edukimin dhe argëtimin e fëmijëve të moshës parashkollore. Ndërsa kandidatet tjera qe janë pranuar gjithashtu kanë plotësuar kushtet sipas DKA-së në Dragash (kqyr dokumentacionin e rregullt te kandidatëve F., Q. dhe H. A.). 

Në shiqimin në Udhëzimit Administrativ të Arsimit Përgjithshëm për Normativ mbi kuadrin profesional gjykata vërteton se DKA –të janë të obliguar qe me rastin e publikimit të konkurseve për vendet të lira të punës kërkojnë kuadro sipas nenit 1 të këtij udhëzimi administrativ 13/11 parashihet “qëllimi i këtij udhëzimi administrativ është përcaktimi i normativit mbi  kuadrin profesional të arsimit të përgjithshëm në edukimin parashkollor, arsimin fillornë shkollat e mesme dhe të ulta, shkollat e mesme të larta, arsimin special, shkollat artistike, konviktet e nxënësve” neni 2 i këtij udhëzimi parasheh “institucionet edukative dhe arsimore gjatë publikimit të konkurseve për vendet e  lira të punës kërkojnë kuadro sipas nenit 1 të këtij UA”, sipas nennit 5 po të këtij udhëzimi kërkohen “dhe kushtet qe duhet të plotësohen për edukim parashkollor e që një ndër kushtet është shkolla e mesme të mjekësisë, qoft drejtimi përgjithshëm, mami, pediatre, motër edukatore e pastaj janë kriteret dhe fakulteti i edukimit programi parashkollor, shkolla e lart pedagogjike etj.”

Duke vlerësuar të gjitha provat e administruara gjykata konstaton se nga ana e DKA-së në Dragash, me rastin e shpalljes së konkursit publik dhe pranimin e kandidatëve dhe atë 3 edukatore në shkollën fillore 28 nëntori në fsh. Brodosanë është bërë  në bazë të kushteve të kërkuara në konkurs kritereve dhe kushteve qe parashihen në UA nr. 13/2011 e që në këtë rast vërtetohet se të 3 kandidatet – edukatoret e pranuara kan plotësuar kushtet e parapara dhe nuk ekzistojnë shkelje të dispozitave ligjore në fuqi dhe shkelje të konkursit nga DKA-së në Dragash si dhe nuk ka kurrfarë shkelje të Ligjit të Punës, të Ligjin mbi Arsimin fillorëve të mesëm, dhe për këtë gjykata në këtë çështje juridiko civile vendosi qe të refuzoj kërkesëpadinë e paditësit si të pabazuar dhe vendosi si në dispozitiv të këtij Aktgjykimi. 
Vendimi mbi shpenzimet e procedurës është marr në kuptim të dispozitave nga neni 463 par. 1 të LPK-së. 
GJYKATA THEMELORE  NË PRIZRENDEGA NË DRAGASH

C.nr. 101/12 të dt. 15.01.2014

UDHËZIME JURIDIKE:     Kundër këtij aktgjykimi është e lejuar e drejta e ankesës 

                                                Gjykatës së Apelit në Prishtinë, në afat prej 15 ditësh nga

                              
 
dita e marrjes së të njëjtës. Ankesa dërgohet nëpërmjet     

      


             kësaj gjykate.                  

